
PASIR PUTEH 4 Julai –
Pemuda UMNO mahu
sebarang pertikaian yang
wujud antara pemimpin
komponen Barisan Nasional
(BN) dengan Pertubuhan
Pribumi Perkasa Malaysia
(Perkasa) dihentikan segera
demi kebaikan semua pihak.

Naib Ketuanya, Datuk
Razali Ibrahim berkata,
beliau secara peribadi akan
menjadikan teguran Presiden
Perkasa, Datuk Ibrahim Ali
sebagai satu perangsang
dalam memperjuangkan
agenda Melayu dan
bumiputera.

Katanya, sebarang
perbalahan menerusi media
sewajarnya tidak berlaku
kerana kesannya akan
menyebabkan mereka yang
telah banyak berjuang dalam
memperkasakan agenda
perjuangan Melayu patah
semangat.

“Saya menghormatinya
(Ibrahim) sebagai orang yang
berpengalaman luas dalam
arena politik tanah air.
Polemik yang berpanjangan
dan tidak menguntungkan
boleh mengeruhkan suasana
serta tidak sepatutnya
berterusan,” katanya.

Melayu Tanjong jangan dijadikan jeruk ‘pala dan asam’

KUALA LUMPUR 4 Julai –
Pergerakan Pemuda MCA
hari ini secara serentak
membuat laporan polis
terhadap Pengerusi Persatuan
Pribumi Perkasa Malaysia
(Perkasa), Datuk Ibrahim Ali
dan terbitan Suara Perkasa
berhubung siaran artikel
bertajuk Tahan Ka Siong di
bawah ISA dalam edisi
sulungnya, yang disifatkan
sebagai berbaur hasutan.

Laporan polis itu dibuat
Ketua Pemuda MCA
Selangor, Dr. Kow Cheong
Wei (Selangor) dan Ketua
Pemuda MCA Wilayah
Persekutuan, Chiew Lian
Keng pada pukul 3 petang di
Ibu Pejabat Polis Daerah
Dang Wangi di sini.

Mereka meminta polis
menjalankan siasatan
terhadap Ibrahim dan Suara
Perkasa di bawah Akta
Hasutan 1948 serta
mengambil tindakan
sewajarnya terhadap pihak
terbabit.

“Pemuda MCA Wilayah
Persekutuan dan Selangor
berasa tidak puas hati terhadap
rencana Suara Perkasa yang
melabelkan Ketua Pemuda
MCA, Datuk Dr. Wee Ka Siong
sebagai ekstremis,” kata
Cheong Wei kepada pemberita
selepas membuat laporan di
sini hari ini.

Akhbar itu, dalam edisi
sulungnya, menyiarkan
artikel muka depan
menggesa kerajaan menahan
Ka Siong yang juga Timbalan
Menteri Pelajaran di bawah
Akta Keselamatan Dalam
Negeri (ISA) kerana
mempersoalkan hak orang
Melayu.

1Malaysia dalam perlembagaan
UMNO bekerjasama dengan semua kaum, wujudkan bangsa yang kukuh

KBS sedia tarik balik peruntukan – Razali

Henti berbalah jika mahu menang

PASIR PUTEH 4 Julai –
Kementerian Belia dan
Sukan (KBS) akan mena-
rik balik peruntukan
membina gelanggang fut-
sal di negeri-negeri yang
ditadbir parti pembang-
kang jika tidak mendapat
kerjasama dalam melulus-
kan tapak bagi pembinaan
gelanggang tersebut.

Timbalan Menteri Belia
dan Sukan, Datuk Razali
Ibrahim berkata, pihak-
nya kini menghadapi ke-
sukaran mendapatkan ta-
pak bagi pembinaan gelanggang fut-
sal di negeri Kelantan, Selangor, Ke-
dah dan Pulau Pinang.

Disebabkan kesukaran itu, kata-
nya, peruntukan yang sepatutnya di-
nikmati belia di negeri berkenaan
akan diagih-agihkan kepada nege-
ri-negeri yang telah meluluskan ta-
pak pembinaan gelanggang futsal.

“Sejak projek ini diper-
kenalkan tahun lepas, ke-
menterian sukar menda-
patkan tapak sehingga
terpaksa mendapat ker-
jasama Kementerian Pe-
lajaran membinanya di
kawasan sekolah bagi ke-
mudahan belia,” kata-
nya.

Beliau berkata demiki-
an kepada pemberita se-
lepas merasmikan Persi-
dangan Perwakilan Per-
gerakan Pemuda UMNO
Bahagian Pasir Puteh di

Sekolah Menengah Kebangsaan
(SMK) Tok Janggut, dekat sini malam
tadi.

Razali yang juga Naib Ketua Per-
gerakan Pemuda UMNO berkata, di
Kelantan, sebanyak 90 gelanggang
yang diluluskan namun, hanya 60
buah daripadanya dapat dilaksana-
kan.

“Itupun melibatkan pembinaan di
kawasan sekolah dan kawasan Lem-
baga Kemajuan Kelantan Selatan (Ke-
sedar) yang tapaknya dimiliki oleh
Kerajaan Persekutuan,” katanya.

Beliau berkata, keadaan sama ber-
laku di Pulau Pinang apabila hanya
11 gelanggang futsal berjaya dibina
berbanding cadangan asal sebanyak
80 gelanggang.

Menurutnya, KBS bercadang un-
tuk membina sejumlah 1,178 buah
gelanggang di seluruh negara mem-
babitkan peruntukan RM150,000 un-
tuk setiap gelanggang dan ia bukan
sahaja membabitkan gelanggang fut-
sal tetapi juga untuk sukan badmin-
ton dan sepak takraw.

Razali berkata, kemudahan gelang-
gang itu amat penting kerana mak-
lum balas yang diterima oleh KBS
mendapati penyertaan aktif belia da-
lam kegiatan sukan turut membantu
mengurangkan gejala sosial di ka-
langan belia di negara ini.

TANJONG KARANG 4 Julai
– Menteri Penerangan Komunikasi
dan Kebudayaan Datuk Seri Dr Rais
Yatim hari ini mengingatkan orang
Melayu bahawa Perlembagaan UMNO
sudah sedia mengandungi prinsip-prin-
sip Gagasan 1Malaysia.

Beliau berkata, di bawah Fasal 3 (6)
perlembagaan itu, jelas tertera perlunya
diasaskan hubungan dan kerjasama an-
tara pelbagai kaum.

“Secara kebetulannya di bawah Fasal
3 (6) perlembagaan itu sudah jelas
disebut iaitu berhubung rapat, beker-
jasama dengan semua kaum dan wu-
judkan satu bangsa Malaysia yang ku-
kuh,” katanya kepada pemberita selepas
merasmikan mesyuarat UMNO Baha-
gian Tanjong Karang di sini hari ini.

Turut hadir Ketua UMNO Baha-
gian Tanjong Karang, Datuk Seri Noh
Omar yang juga Menteri Pertanian
dan Industri Asas Tani.

Rais yang juga Anggota Majlis Ter-
tinggi UMNO juga menyeru anggota
parti itu agar berani bersuara berlan-
daskan fakta dan landasan yang tepat.

“Bukan kita mengatakan suara
(UMNO) sekarang sudah tidak kede-
ngaran tetapi yang penting ialah un-
tuk kita suarakan hak-hak yang hakiki
kepada orang Melayu berasaskan Per-

lembagaan UMNO sendiri dan Ga-
gasan 1Malaysia,” katanya.

Terdahulu dalam ucapannya, Rais
turut menarik perhatian perwakilan
dan pemerhati bahawa Perlembaga-
an Persekutuan turut mengandungi
fasal yang menjaga hak dan bidang
kepentingan untuk semua kaum.

Beliau berkata, kepentingan semua
kaum itu bermaksud supaya rakyat
Malaysia pelbagai kaum dan ketu-
runan dapat hidup rukun damai se-
bagaimana visi dan misi di bawah
gagasan 1Malaysia.

Selain itu, Rais juga menasihatkan
generasi muda dalam UMNO supaya
menitikberatkan kebajikan rakyat da-
lam perjuangan mereka dan bukan
semata-mata mengejar nama dan
pangkat.

“Ini kerana kita tidak boleh lari
daripada tuntutan perjuangan dan
tuntutan ini terasas kepada perlem-
bagaan kita. Tinggal lagi generasi mu-
da jarang hayati apa yang terkandung
dalam perlembagaan kita iaitu dalam
bentuk tujuan asasnya.

“Sebab itu, kita perlu kembali ke-
pada nilai-nilai ini dan mempromo-
sinya secara bersunguh-sungguh un-
tuk masa akan datang,” katanya. –

BERNAMA

RAZALI IBRAHIM

RAIS Yatim ketika majlis perasmian Mesyuarat Perwakilan UMNO Bahagian Tanjong Karang, Selangor, semalam. Turut sama
Noh Omar. – BERNAMA

KALAU ke Pulau Pinang, nasi kandar sudah
menjadi satu kemestian. Dari Kuala Lum-
pur, ada yang sanggup mencari nasi kandar
Line Clear di Jalan Penang. Tetapi sebagai
buah tangan untuk dibawa pulang, jeruk
buah menjadi pilihan utama.

Di Pasar Chowrasta, Jalan Penang atau
sebelum melangkah masuk ke feri di Pang-
kalan Raja Tun Uda dan Pangkalan Sultan
Abdul Halim, pelbagai jenis jeruk dijual.

Tak kiralah siapa yang proses dan jual
jeruk itu, tetapi biasanya orang akan bawa
pulang sebagai oleh-oleh.

Padahal, jeruk ini boleh didapati di ma-
na-mana sahaja. Di daerah Balik Pulau,
banyak buah pala ditanam dan di situ ada
pengusaha jeruk.

Jeruk terutama buah pala memang po-
pular di Pulau Pinang. Ada juga ‘asam’ lain.
Di Pulau Pinang, macam-macam asam ada
termasuk asam gelugur (dijadikan asam
keping untuk kuah laksa dan asam pedas),
asam jawa, asam ko, malahan belimbing
pun disebut sebagai asam sama ada be-
limbing besi atau belimbing buluh.

Tetapi asam yang ingin disentuh pada
minggu ini bukan asam yang dibuat jeruk
atau ‘ikan di laut asam di darat, bertemu
juga dalam belanga’ tetapi Kampung Jalan
Pokok Asam, Jelutong.

Sebelum ini ‘pala’ dah jadi jeruk apabila
Kampung Buah Pala, sebuah perkampu-
ngan orang India yang menternak lembu
terpaksa ‘dirobohkan’ demi pembangunan.

Bagaimanapun nasib mereka agak baik.
Walaupun terpaksa meninggalkan kam-
pung halaman yang dikatakan sudah di-
teroka sejak 200 tahun itu tetapi pampasan
yang diterima lebih melegakan. Khabarnya
mereka mendapat rumah teres dua tingkat
yang dianggarkan bernilai RM500,000.

Sebaliknya di Kampung Jalan Pokok
Asam, yang kebanyakannya nelayan dan
‘orang lama’, pampasan yang dikatakan ba-
kal diterima hanyalah RM75,000.

Dengan suasana selesa di sebuah per-
kampungan yang dinikmati selama ini, ti-
ba-tiba kehidupan penduduk Kampung Ja-
lan Pokok Asam yang berusia hampir 100
tahun itu akan berubah.

Belum pasti di mana mereka akan tinggal
dengan pampasan RM75,000 itu. Tiada lagi
suasana anak-anak bermain di kampung.
Episod indah itu akan berakhir. Mungkin
mereka akan menjadi penghuni di rumah
pangsa kos rendah.

Terkepung! Tiada lagi kebebasan sebagai
orang kampung. Apakah ia sesuai untuk
penduduk di situ menjalani kehidupan ba-
ru? Sukar untuk meramalkan kehidupan

mereka pada masa depan.
Pada masa yang sama apakah tindakan

yang boleh diambil oleh kerajaan negeri
dalam menghadapi masalah ini? Kebajikan
rakyat seperti ini harus dijaga. Kerajaan
perlu berhemah dan bijaksana dalam me-
nyelesaikan masalah penduduk itu.

Tentunya kerajaan negeri tidak mahu
dilihat sebagai ‘menekan’ orang Melayu.
Sebelum ini satu persatu isu mengenai ma-
salah Melayu ditonjolkan. Selepas gerai ikan
bakar, gerai buah-buahan dan gerai atas
pokok dirobohkan, timbul pula isu Kam-
pung Jalan Pokok Asam, yang juga me-
libatkan orang Melayu.

Sebelum ini ketika berhadapan dengan
kritikan berhubung banyak gerai Melayu
dirobohkan, kerajaan negeri menafikan.

Kerajaan pimpinan Setiausaha Agung
DAP, Lim Guan Eng mengeluarkan ke-
nyataan serta risalah yang menyatakan lebih
banyak tindakan dikenakan ke atas peniaga
bukan Melayu.

Maka sesetengah orang Melayu menerima
bulat-bulat kenyataan itu. Mereka mudah
lupa seperti kata Dr. Mahathir Mohamad.
Lupakah orang Melayu bahawa di Pulau
Pinang, jumlah peniaga yang teramai adalah
bukan Melayu? Berapa kerat sangat orang
Melayu yang berniaga di pulau itu?

Paling ramai ketika bazar Ramadan...itu
pun kecoh satu pulau. Kalau masuk pusat
beli-belah, memang ramai orang Melayu
tetapi sebagai jurujual bukannya peniaga.

Jadi fahamilah kira-kira mudah, jangan ter-
lalu asyik dibuai angka itu. Ini bukan soal
rasis atau perkauman tetapi kenyataan.

Berbalik kepada kampung Melayu, be-
rapa lama lagi kampung-kampung di sekitar
Georgetown (sebelah pulau) seperti di
Sungai Pinang, Jalan Perak, Gelugor dan
Tanjung Tokong mampu bertahan?

Hakikatnya, lambat laun perkampungan
Melayu akan terhakis. Nasib baik ada Ko-
perasi Melayu Pulau Pinang yang membina
rumah pangsa untuk orang Melayu.

Maka dapatlah mereka bertahan di te-
ngah-tengah pembangunan yang semakin
pesat itu. Jika tidak, mereka terpaksa ‘lari’ ke
Telok Bahang atau Balik Pulau atau ke
Kulim dan Sungai Petani di Kedah.

Mungkin Melayu Pulau Pinang juga ber-
nasib baik kerana masih tinggal di tanah
wakaf. Tetapi apakah mereka juga akan
mengalami nasib yang sama seperti pen-
duduk di Jalan Pokok Asam? Mungkin yang
tinggal hanya tanah kubur dan masjid.

Kampung-kampung Melayu mungkin
akhirnya akan menjadi `jeruk’ seperti `pala
dan asam’. Apakah Kampung Makam juga
akan dimakamkan satu hari nanti? Jika ini
berlaku, ia adalah satu episod yang amat
menyedihkan bagi orang Melayu.

Semoga tanah-tanah wakaf akan dilin-
dungi dan menjadi tempat orang Melayu
terus berteduh di situ. Tetapi pemimpin
Melayu yang ada `sedikit kuasa’ termasuk
dalam parti politik perlulah melakukan

sesuatu untuk mempertahankannya. Ingat-
lah bahawa pembangunan tidak dapat di-
elakkan tetapi janganlah sampai kehidupan
yang dinikmati selama ini musnah.

Kepada siapa Melayu Pulau Pinang yang
merupakan minoriti mahu mengadu nasib?
Dengan minoriti yang berpecah kepada Me-
layu UMNO, Melayu Gerakan, Melayu Pas,
Melayu PKR dan Melayu DAP, apakah ter-
bela nasib mereka?

Pemimpin Melayu pula tidak seharusnya
bercakaran sesama sendiri. Mereka harus
bangkit - walaupun teramat sukar - dengan
satu semangat baru. Contohi semangat ber-
pasukan seperti dalam pasukan bola sepak
Piala Dunia yang sedang berlangsung. Li-
hatlah kebangkitan beberapa pasukan yang
menghampiri kemuncak kejohanan.

Paling penting untuk dijadikan contoh
bagaimana kesebelasan pemain seperti pa-
sukan Jerman adalah muka baru yang mam-
pu memberi nafas baru kepada pasukan itu.

Renungi kenyataan Perdana Menteri, Na-
jib Tun Razak mengenai semangat ber-
pasukan. Kemudian gabungkan pula de-
ngan semangat kesebelasan muka baru pa-
sukan Jerman. Mungkin gabungan sema-
ngat dan muka baru ini, Melayu tidak lagi
sekadar menjadi tukang sorak di luar pa-
dang sambil makan kuaci atau kacang go-
reng. Jika tidak, mereka hanya sekadar me-
nang sorak kampung tergadai. Ingat juga
kata-kata orang Pulau Pinang...Balik Pulau
Bayan Lepas, di sana terpelau di sini terlepas!

Ahli UMNO jangan rasa bersalah pertahankan hak Melayu
SEPANG 4 Julai – Orang Melayu
khususnya ahli UMNO diingatkan
supaya lebih berani membuat tuntut-
an terhadap hak-hak mereka secara
berterus terang tanpa berlindung di
sebalik kata-kata yang tersirat.

Timbalan Menteri Perdagangan
Antarabangsa dan Industri, Datuk
Mukhriz Tun Mahathir berkata, ma-
syarakat Melayu tidak seharusnya te-
rus bersikap terlalu defensif sehing-
gakan kadang-kala rasa bersalah un-
tuk membangkitkan sesuatu perkara
yang jelas adalah hak mereka.

‘‘Apa salahnya buat tuntutan secara
tersurat dan mengapa mahu rasa de-
fensif kerana kita kena ingat UMNO

adalah adalah milik orang Melayu
dan diakui merupakan tunjang kepa-
da Barisan Nasional (BN).

‘‘Hakikatnya dalam negara demokrasi,
kita tahu kita yang paling ramai tetapi
malangnya kita berpecah maka kuasa
majoriti mudah terlepas dan golongan
lain mengambil kesempatan,” katanya
ketika berucap merasmikan Mesyuarat
Perwakilan Pergerakan Pemuda UMNO
Bahagian Sepang di sini hari ini.

Hadir sama Ketua Pemuda UMNO
Selangor, Datuk Suhaimi Mohd. Gha-
zali yang juga Ketua Pemuda UMNO
Bahagian Sepang.

Mukhriz yang juga Ahli Parlimen Jer-
lun berkata, apabila kuasa politik orang

Melayu terhakis, maka golongan lain mu-
la membuat tuntutan masing-masing.

Katanya, keadaan itu menyebab-
kan pelbagai pertubuhan bukan ke-
rajaan (NGO) yang memperjuangkan
hak orang Melayu bangkit dan ia
tumbuh bagaikan cendawan.

Katanya, para pemimpin NGO be-
ranggapan UMNO sudah tidak lagi
mampu ke depan untuk berhadapan
dengan isu tersebut.

Malah jelas Mukhiz, terdapat beberapa
pemimpin Pas sendiri bertanya kepada
beliau mengapa UMNO kini kelihatan
‘tidak bertaring’ seperti dahulu.

‘‘Oleh itu, kita kena dengar rintih-
an dan memahami di mana kekuatan

kita, UMNO diperlukan bagi menja-
ga kepentingan orang Melayu dan ini
kita tidak boleh kompromi.

‘‘Jangan tertipu dengan dakyah-dakyah
bahawa UMNO adalah bersifat perkau-
mankeranakalauituyangdifikirkanmaka
kita akan menjadi serba salah,” katanya.

Dalam hal ini, beliau berkata, tu-
gas-tugas bagi memperkukuhkan da-
sar 1Malaysia serta Bidang Keberha-
silan Utama Negara (NKRA) boleh
diserahkan kepada BN manakala UM-
NO perlu meneruskan kerja-kerja un-
tuk memartabatkan orang Melayu.

‘‘Sekiranya hak golongan majoriti
sempurna diperjuangkan, insya-Allah
sokongan tidak hanya dibuat terha-

dap orang Melayu malah untuk se-
mua pihak, jika tidak dilakukan secara
langsung ia akan dibuat melalui par-
ti-parti komponen,” katanya.

Sementara itu beliau berkata, ke-
pimpinan parti sedar tentang kepen-
tingan konsep parti menguasai kera-
jaan seperti yang sering dibangkitkan
oleh para pemimpin UMNO di pe-
ringkat akar umbi.

‘‘Meskipun ada pihak tertentu yang
berasa runsing dengan dasar-dasar ke-
rajaan sejak kebelakangan ini, kita tetap
yakin dengan janji yang telah dibuat oleh
Perdana Menteri, Datuk Seri Najib Tun
Razak dan Timbalan Perdana Menteri,
Tan Sri Muhyiddin Yassin,” katanya.

‘Jangan cepat melatah’
KUALA LUMPUR 4 Julai – Presiden
Pertubuhan Pribumi Perkasa Malay-
sia (Perkasa), Datuk Ibrahim Ali me-
ngingatkan pemimpin Melayu tidak
cepat melatah apabila beliau mem-
buat gesaan agar individu tertentu
ditahan di bawah Akta Keselamatan
Dalam Negeri (ISA).

Katanya, pemimpin Melayu terba-
bit harus sedar bahawa mereka juga
pernah menjadi mangsa desakan pi-
hak tertentu untuk dikenakan ISA
apabila membangkitkan isu-isu ber-
kaitan kepentingan Melayu.

“Gesaan untuk ditahan di bawah
ISA ini biasa sahaja. Saya cuma mahu
mengingatkan kerana mungkin me-
reka sudah lupa.

“Ini kerana puak-puak itu sendiri
pernah membuat bermacam-macam
gesaan. Misalnya perwakilan MCA Pe-
rak pernah mencadangkan agar Ketua
Pergerakan Pemuda UMNO, Khairy
Jamaluddin ditahan di bawah ISA.

“Wanita Gerakan juga mahu bekas Ke-

tua UMNO Bahagian Bukit Bendera, Da-
tuk Ahmad Ismail ditahan di bawah ISA
selain laporan polis yang dibuat di Bagan
Serai, Perak meminta Datuk Nasir Safar
iaitu Setiausaha Politik kepada Perdana
Menteri ditahan di bawah ISA,” katanya
kepada Utusan Malaysia di sini hari ini.

Ibrahim menegaskan, pemimpin
Melayu sepatutnya bangkit berjuang
membela bangsa kerana sudah ba-
nyak kenyataan penghinaan terhadap
orang Melayu dilakukan selama ini.

Kelmarin, Khairy menggesa Ke-
menterian Dalam Negeri menyiasat
Suara Perkasa kerana menerbitkan
rencana meminta rakan sejawatan-
nya daripada MCA, Datuk Dr. Wee Ka
Siong ditahan di bawah ISA.

Malah Ibrahim juga digesa oleh
Ahli Jawatankuasa Kerja Pusat (CWC)
MIC, S.Vell Paari agar ditahan di ba-
wah ISA kerana didakwa bersifat per-
kauman berikutan artikel bertajuk Ta-
han Ka Siong di bawah ISA dalam
akhbar sulung terbitan Perkasa itu.

SEREMBAN 4 Julai – Ahli UMNO
khususnya di peringkat bahagian di-
nasihatkan supaya menghentikan per-
balahan sesama sendiri sekiranya ma-
hu menang pada Pilihan Raya Umum
Ke-13 nanti.

Naib Presiden UMNO, Datuk Seri
Mohd. Shafie Apdal berkata, pada
masa ini terdapat sesetengah ahli

UMNO di peringkat bahagian ma-
hupun cawangan yang dilihat tidak
bersatu malah bertelingkah ekoran
mempunyai pendapat dan perjua-
ngan berbeza.

‘‘Budaya ini perlu dihakis dan da-
ripada apa yang saya lihat, lawan kita
hari ini bukannya pembangkang te-
tapi sebenarnya diri kita sendiri. Se-

bagai contoh di Kelantan baru-baru
ini, satu bahagian tetapi mesyuarat
bahagian ada dua.

‘‘Ini membuktikan kita kena se-
lesaikan masalah dalaman dahulu se-
belum berhadapan dengan pihak la-
wan pada pilihan raya akan datang.
Masa yang sepatutnya digunakan un-
tuk berjuang terpaksa dihabiskan un-

tuk menyelesaikan perbalahan antara
kita,” katanya.

Mohd. Shafie berkata demikian ke-
pada pemberita selepas merasmikan
Mesyuarat Perwakilan UMNO Baha-
gian Rasah di Nilai Spring Resort,
Nilai dekat sini hari ini.

Menurutnya, masalah itu berlaku
ekoran ahli berkenaan sudah lupa

tentang erti perjuangan UMNO se-
benar di tanah air ini.

‘‘Perjuangan UMNO sebenar ada-
lah bagi membela nasib rakyat dan
paling utama memberi kesejahteraan
kepada tanah air ini. Mereka sudah
lupa tentang semua ini sehingga ber-
gaduh antara satu sama lain,” jelas-
nya.


